
BMT hisob-kitoblariga ko‘ra, korrupsiya, poraxo‘rlik, talon-taroj qilish va soliq to‘lashdan
bo‘yin tovlash oqibatida rivojlanayotgan mamlakatlar yiliga 1,26 trillion AQSH dollari
ziyon qiladi. 2016-yildan buyon O‘zbekistonda korrupsiyaga qarshi kurashish bo‘yicha
tizimli islohotlar olib borilmoqa, shu maqsadda, Korrupsiyaga qarshi kurashish agentligi
tashkil etildi, davlat xizmatlarini soddalashtirilib, davlat xaridlarini to‘liq
raqamlashtirishga eʼtibor qaratilmoqda.

O‘zbekiston Respublikasi Korrupsiyaga qarshi kurashish agentligi va BMT Taraqqiyot
Dasturining Koreya Respublikasining korrupsiyaga qarshi kurashish va fuqarolik
huquqlari bo‘yicha komissiyasining (ACRC) va BMTning Seuldagi siyosat markazi bilan
hamkorlikda amalga oshirilayotgan “O‘zbekistonda korrupsiya holatlari haqida xabar
berishning samarali mexanizmini “Korea’s Clean Portal” portali bilan solishtirgan holda
tashkil qilish” (BRM doirasida Shaffoflik va hisobdorlik bo‘yicha hamkorlik) loyihasi va
Yevropa Ittifoqi tomonidan moliyalashtirilayotgan “O‘zbekistonda korrupsiyaga qarshi
milliy ekotizimni mustahkamlash” qo‘shma loyihasi tomonidan yaqinda o‘tkazilgan
tadqiqotda jamoatchilik va hukumatning korrupsiyaga munosabati baholandi. 

Ushbu tadqiqotning maqsadi – odamlar korrupsiya haqida nima sababdan notoʻgʻri
tasavvurga ega ekanligi hamda nima uchun kishilar korrupsiya holati haqida xabar
berishga ikkilanishlarini aniqlash. Uning maqsadlari shunday xabar beruvchilarni himoya
qilishni kuchaytirish, fuqarolar va davlat amaldorlari oʻrtasidagi hisobdorlik hamda
ijtimoiy masʼuliyatni oshirishdan iborat.

Tadqiqotda O‘zbekistonning 14 ta hududida maqsadli guruhlar, ekspert intervyulari va
telefon orqali so‘rovlar yordamida jamoatchilik fikri haqidagi asosiy ma’lumotlar
to‘plandi”.

TADQIQOTNING XULOSASI

TADQIQOTNING METODOLOGIYASI

Ushbu tadqiqotda ikkita asosiy ilmiy yondashuvdan foydalanildi, jumladan: (1) Miqdoriy - aholining
korrupsiya haqida xabar berishga bo‘lgan munosabati bo‘yicha kompyuterlashtirilgan telefon so‘rovi
va; (2) Sifatli - maqsadli guruh muhokamalari. Miqdoriy ma’lumotlar O‘zbekiston Respublikasining
barcha hududlari aholisi orasida to‘plandi. Sifatli ma’lumotlarni yig‘ish uchun beshta asosiy hudud,
jumladan, Qashqadaryo, Navoiy, Sirdaryo va Farg‘ona viloyatlari va Toshkent shahri belgilandi.

So‘rovnomaning miqdoriy qismi O‘zbekiston Respublikasining barcha 14 hududini qamrab olgan
bo’lib, 503 nafar respondentni o‘z ichiga olgan, ulardan uchtasi nogironligi bo‘lgan shaxslardir.
So‘rovnomada qamrab olingan O‘zbekiston Respublikasining barcha 14 ta hududi teng ravishda
taqdim etilgan bo‘lib, respondentlar soni sezilarli darajada farq qilmaydi.

So‘rovnoma bir qator demografik ma’lumotlarni, shu jumladan yosh,
jins, yashash hududi, qishloq yoki shahardagi joylashuvi, oilaviy
ahvoli, ta’limi, bandligi va daromad darajasi bilan bog‘liq
ma’lumotlarni to‘playdi. Ushbu so‘rovnomada erkaklar va ayollar,
shuningdek, shahar va qishloq aholisi teng ravishda ishtirok etgan.
Yosh guruhlari bo‘yicha shuni ta’kidlash kerakki, 25 yoshdan 34
yoshgacha bo‘lgan guruh ko‘pchilikni tashkil etdi (umumiy sonning
38 foizi).

O‘ZBEKISTONDA JAMOATCHILIKNING
KORRUPSIYANI ANGLASHI BO‘YICHA

XULOSALAR

KORRUPSIYANI TAN OLISH
Jamoatchilik ko‘pincha korrupsiyani poraxo‘rlik va qarindosh-urug‘chilik deb tushunadi xolos.
50% dan ortiq respondentlar mansabni suiisteʼmol qilish va qarindosh-urugʻchilikni korrupsiya
deb biladi, ularning 40% dan kamrogʻi uchun esa, qimmatbaho sovgʻalar berish korrupsiyadir.
Aksariyat kishilar sovgʻa berishni korrupsiya emas, balki minnatdorchilik deb tushunadi.

PORA BERISHNI QORALASH
Pora olish (88,4%) va pora berish
(68,4%) koʻpchilik tomonidan
qoralanadi, ammo yaxshi xizmat
uchun kichik sovgʻalar odatiydek
qabul qilinadi. 

Ayollar pora beruvchilarga nisbatan,
erkaklar esa pora oluvchilarga
nisbatan ko‘proq kechirimlidir.

12% respondent korrupsiya haqida
xabar berish yomon deb hisoblaydi.



ENG KORRUPSIYALASHGAN SOHALAR
Respondentlar korrupsiya keng tarqalgan
sohalar sifatida sog‘liqni saqlash, ta’lim
(ayniqsa, oliy ta’lim) va mahalliy
hokimiyatni e’tirof etdilar.

Korrupsiyadan jiddiy ta’sir ko‘rsatuvchi
sohalar: yo‘l harakati xavfsizligi xizmati
(27,2% erkaklar, 18,4% ayollar), ichki ishlar
organlari (26,8% erkaklar, 18,8% ayollar),
avtomobil yo‘llari (21,6% erkaklar, 12,8%
ayollar) va qurilish sohasi (23,6% erkaklar,
13,2% ayollar).

Qishloq aholisi shahar aholisiga qaraganda
avtomobil yo‘llarini eng korrupsiyalashgan
soha sifatida ko‘rsatgan - mos ravishda
22,2% va 12,8%.

KORRUPSIYA HAQIDA XABAR BERISHGA
TAYYORLIK

Korrupsiyaviy holatlarga guvoh bo‘lganlardan faqat
bir nechasi bu haqda korrupsiyaga qarshi kurash
idoralariga xabar bergan.

Korrupsiya haqida xabar berishga tayyorlik erkaklarda
(79,2%) ayollarga (70,4%) nisbatan biroz yuqoriroq.

Shu bilan birga, ayollar korrupsiya haqida xabar
berish uchun portal yoki mobil ilovadan
foydalanishga biroz ko‘proq tayyorligini bildirdilar,
79,2% erkaklarga nisbatan ayollar 85,2% ni tashkil
etdi.

So‘rovda qatnashgan nogironligi bo‘lgan shaxslarning
hech biri korrupsiya haqida xabar berishga
tayyorligini bildirmagan, ammo agar Internet portali
yoki mobil ilova tashkil etilsa, respondentlarning
uchdan bir qismi ushbu vositalardan foydalanishi
mumkin.



Soʻralganlarning yarmi xabar berish oqibatlaridan qoʻrqishadi. 13,8% foizi esa, minnatdorchilik
belgisi sifatida oʻzlari xohlab pul beradi.

"Suyunchi," "To’yona," "Rahmat" tushunchalari qiyinchiliklarni yengib o‘tishni osonlashtiradi.
"Ular "yurakdan" beriladi, deyishadi odamlar.

KORRUPSIYA HAQIDA XABAR BERISHGA
TOʻSIQLAR



Shahar aholisining ommaviy axborot vositalariga (qishloq aholisining 13,7 foiziga nisbatan 20,3
foiz) va blogerlarga (mos ravishda 17,3 va 14,1 foiz) ishonchi biroz yuqori.
Qishloq aholisi Korrupsiyaga qarshi kurashish agentligiga ko‘proq ishonish ehtimoli mavjud
(shahar aholisining 15 foiziga nisbatan 21,4%).

Nogironligi bo‘lgan shaxslar Korrupsiyaga qarshi kurashish agentligi, ommaviy axborot vositalari
va blogerlarni korrupsiyaga qarshi kurashishda eng ko‘p ishonadigan tashkilotlar qatoriga
kiritadilar.
Respondentlarning 5% dan kami hech kimga ishonmasligini bildirgan.
Erkak va ayol respondentlarning javoblari o‘rtasidagi farqlar sezilarli darajada emas.

Mahalliy muassasalar, ya’ni qishloq joylarda foydalanish qulayroq bo‘lgan hokimliklar va
mahallalar eng ishonchsiz muassasalar deb ataldi.

TAKOMILLASHUV BOʻYICHA TAKLIFLAR

MUASSASALARGA BO‘LGAN ISHONCH



TADQIQOT BO‘YICHA TAVSIYALAR

